
Ruhig is´, ganz stü
A jeds Wort is´ zvü
A Blattl tanzt im Lufthauch umadum
Um d´Sunn

Stü is´ rundherum
De Wöd is´ friedlich und stumm
Nur a Vogerl singt sei Liad in an Versteck
Ganz weit weg

Heile heile Segen
3 Tag´ Regen, 3 Tag´ Sonnenschein
3 Tag´ Schnee
tuats dem Kinderl nimmer weh

Ruhig is´, ganz stü
Aus is´ mit dein Spü
A Mörderblattl – i drah zua
Stich! 
Und a Ruah!

Stü bist, ganz stumm
Hast gold´ne Flügerl um
Zvü Neid, zvü Missgunst und zvü Macht
Guade Nacht

Heile heile Seg´n
3 Tag´ Regen, 3 Tag´ Sonnenschein
3 Tag´ Schnee
tuats dem Kinderl nimmer weh

Stü bist, ganz stumm
Wirst ma nimmer sag´n, warum
Warumst ma hast den Himmel zagt,
und dann a schwoazze Höll´
So tiaf, und so schnell

Du woast ois fia mi
Woast mei Lebensmelodie
Und jetzt ...  
... is  stüüü

Wenn hinter der brütenden, schläfrigen Hitze 
eines Spätsommertags die Tragödie lauert ...


